Татарстан Республикасы Министрлар Кабинеты һәм Россия
татарларының федераль милли-мәдәни автономиясе советы арасында
милли телне һәм мәдәниятне саклау һәм үстерү өлкәсендә
үзара хезмәттәшлек итү нигезләре турында
КИЛЕШҮ
Казан шәһәре 20.08. 2007 ел,
Россия Федерациясенең татарлар күпләп яши торган субъектларында татар телен һәм мәдәниятен саклау һәм үстерү буенча хезмәттәшлекне камилләштерү максатларында, Татарстан Республикасы Конституциясе һәм «Татарстан Республикасы дәүләт хакимиятенең башкарма органнары турында» Татарстан Республикасы Законы нигезендә эш итүче Татарстан Республикасы Премьер-министры Рөстәм Нургали улы Миңнеханов йәзендә Татарстан Республикасы Министрлар Кабинеты, бер яктан, һәм Устав нигезендә эш итүче Россия татарларының федераль милли-мәдәни автономиясе советы рәисе Илдар Ирек улы Гыйльметдинов йөзендә Россия татарларының федераль милли-мәдәни автономиясе, икенче яктан (алга таба - Яклар),

халыкара хокук нормаларына, Россия Федерациясе һәм Татарстан Республикасы, Россия Федерациясе субъектлары законнарына таянып,

узган елларда Татарстан Республикасы, Россия Федерациясе субъектларының дәүләт хакимияте органнары һәм татарларның төбәк милли-мәдәни берләшмәләре тарафыннан татар халкының милли үзенчәлеген саклау, аның телен,, мәгарифен һәм мәдәниятен үстерү буенча күп эшләр башкарылуын танып,

үзләрен башка милләтләргә (төрле этник берлекләргә) кертүче гражданнарның теленә, мәдәниятенә, диненә, традицияләренә һәм гореф-гадәтләренә ихтирам, шулай ук үзара килешкәнлек, бер-береңә ышаныч һәм мәгълүматларның ачыклыгы принципларына нигезләнеп,

Россия Федерациясенең татарлар күпләп яши торган субъектларында үз эшчәнлекләрен бу субъектларның дәүләт идарәсе органнары белән яраштырып,

бер-берсенә зыян сала торган гамәлләргә юл куймыйча,

түбәндәгеләр турында бу Килешүне төзеде:

1 статья
Килешүнең предметы түбәндәге мәсьәләләр буенча Якларның хезмәттәшлек һәм үзара бәйләнеш нигезләрен билгеләүдән гыйбарәт:

Россия Федерациясенең татарлар күпләп яши торган субъектларында татар мәдәниятен үстерү, дини һәм халык традицияләрен яңарту, татар телен, халык сәнгать һөнәрләрен һәм кәсепләрен өйрәнү һәм үстерү;

татарларның тобәк милли-мәдәни берләшмәләренә ярдәм күрсәтүнең гамәлдәге инструментларын (оештыру, икътисадый, хокукый, мәгълүмати һәм башкалар) камилләштерү һәм аларның нәтиҗәле яңа формаларын булдыру;

Татарстан Республикасының һәм Россия Федерациясенең татарлар күпләп яши торган субъектларының фәнни һәм эшлекле даирәләренең»

иҗтимагый һәм башка берләшмәләренең уртак фәнни» мәдәни, мәгариф, социаль һәм икътисадын программаларда төрле яклап катнашуына ярдәм итү;

Татарстан Республикасы һәм Россия Федерациясенең татарлар күпләп яши торган субъектларының эшмәкәрлек структуралары арасында үзара файдалы хезмәттәшлекне үстерү.

2 статья
Бу Килешүнең максатларына ирешү өчен яклар:

тәгаен уртак гамәлләрнең тиешле программаларын (шул исәптән аерым министрлыклар һәм ведомстволар белән) эшлиләр һәм тормышка ашыралар, хезмәттәшлекнең уңай тәҗрибәсенә анализ ясыйлар, аны файдалануга кертү буенча гамәли чаралар үткәрәләр;

хезмәттәшлеккә гражданнарны дәүләт, эшмәкәрлек, фән» мәгариф һәм җәмәгать структураларын, җирле үзидарә органнарын, иҗат һәм һөнәр берлекләрен, ветераннар оешмаларын, башка иҗтимагый берләшмәләрне җәлеп итәләр;

уртак киңәшмәләр, конференцияләр, семинарлар, очрашулар, "түгәрәк өстәлләр", массакүләм-мәдәни, спорт, хәйрия чаралары һәм башка чаралар үткәрәләр;

әлеге Килешүне тормышка ашыру гамәлләрен массакүләм мәгълүмат чараларында даими яктыртуны тәэмин итәләр.

3 статья
Яклар әлеге Килешүнең аерым нигезләмәләрен тормышка ашыруга комачаулый торган хәлләр турында бер-берсенә кичектергесез рәвештә хәбәр итәргә бурычлы.

4 статья
Бу Килешүгә барлык үзгәрешләр һәм өстәмәләр Якларның уртак ризалыгы буенча кертелә һәм әлеге Килешүнең аерылгысыз өлеше буларак беркетмә рәвешендә рәсмиләштерелә.

5 статья.
Бу Килешүнең вакыты чикләнми һәм аңа ике Як кул куйган вакыттан үз көченә керә.

Килешү үз гамәлен Якларның уртак ризалыгы буенча яки Якларның берсе әлеге Килешү нигезләмәләрен тормышка ашырудан язма рәвештә баш тарткан очракта туктата.

6 статья.
Бу Килешү бер үк юридик көчкә ия булган ике нөсхәдә, татар һәм рус телләр

Татарстан Республикасы Премьер-министры Р.Н.Миңнеханов
Россия татарларының федераль милли-мәдәни автономиясе советы рәисе И.И.Гыйльметдинов
